
Rhandiroedd anhygoel

Meysydd ffocws
	Maes y Cwricwlwm
	thema Bwyd – ffeithiau bywyd

	Mathemateg a rhifedd
· Cyfrwch  i 10.

	O ble mae bwyd yn dod 
· Rhowch enw ar wahanol lysiau.
· Siaradwch am sut mae llysiau gwahanol yn tyfu.



Fe fyddwch chi angen
Cyflwyniad rhandiroedd anhygoel
Propiau rhandir, e.e. potiau planhigion, can dyfrio, ffabrig tywyll a phegiau (i greu sied).
O'r cyflwyniad rhandiroedd anhygoel:
· Bwrdd rhandiroedd (sleid 19), un i bob plentyn, wedi'i argraffu
· Dis llysiau (sleid 20), wedi'i argraffu, ei dorri allan a'i ymgynnull
· Dis (sleid 21), wedi'i argraffu, ei dorri a'i roi at ei gilydd (neu ddefnyddio dis gêm fwrdd)
· Cardiau llysiau rhandiroedd (sleidiau 9-13), wedi'u torri allan (efallai y byddwch am argraffu dwy neu dair set o bob llysieuyn fel bod gan blant ddigon i'w ddefnyddio i greu eu rhandir yn y gweithgaredd chwarae dychmygus).
· Labeli llysiau (sleidiau 14 i 18) wedi'u hargraffu
· Dewisol: Tystysgrif (sleid 22)

Gwrando ac ymateb
Dangoswch y delweddau o randiroedd yn y cyflwyniad rhandiroedd anhygoel (sleidiau 2 a 3). Gofynnwch i'r plant:
· Beth allwch chi ei weld?
· Beth ydy hwn? (Rhandir.)
· Beth sy'n digwydd ar randir?
· Beth ydych chi'n meddwl allai fod yn tyfu ar y rhandiroedd hyn?
· A oes gan unrhyw un o'ch teulu neu ffrindiau randir?
· Beth ellir ei dyfu ar randir? (Ffrwythau a llysiau.)
· Lle arall y gellir tyfu llysiau? (Fferm, gardd, silff ffenestr)

Dangoswch y delweddau yn y cyflwyniad o wahanol lysiau yn tyfu (sleidiau 4 i 8). Gofynnwch i'r plant enwi'r llysiau ac egluro sut maen nhw'n tyfu (e.e. o dan y ddaear, uwchben y ddaear, ar winwydden). Cyfrwch nifer y llysiau ym mhob llun gyda'r plant.

Rhowch gynnig arni
Mae'r gweithgaredd hwn wedi'i gynllunio ar gyfer pedwar plentyn ar y tro. Rhowch fwrdd rhandiroedd i bob plentyn. Un ar y tro fe ddylen nhw rolio'r dis llysiau a dis safonol. Fe fydd hyn yn rhoi llysiau a rhif iddyn nhw. Fe ddylen nhw liwio faint o'r llysiau sydd ar eu bwrdd rhandiroedd. Y nod ydy lliwio'r holl lysiau gwahanol ar eu bwrdd trwy ‘eu casglu' trwy rolio'r dis. Os ydyn nhw yn rholio rhif sydd yn uwch na'r hyn sydd ei angen arnyn nhw i lenwi plannwr llysiau, gallant 'roi'r' pethau ychwanegol i chwaraewr arall. Fel dewis arall i bob plentyn yn rholio dau ddis i gwblhau eu bwrdd eu hunain, gallai pob plentyn gymryd tro yn rholio'r ddau ddis a gallai'r plant i gyd liwio'r hyn sy'n cael ei daflu.

Chwarae dychmygol
Darparwch eitemau y gall y plant eu defnyddio i greu ardal rhandir. Gallech gynnwys llinyn i farcio ardaloedd plannu, potiau planhigion, can dyfrio, ffabrig tywyll a phegiau (i greu sied). Darparwch y cardiau llysiau rhandir sy'n dangos y pum llysiau gwahanol a'r
labeli llysiau. Gofynnwch i’r plant greu eu rhandir eu hunain a gosod ('plannu') y cardiau llysiau rhandir allan. Anogwch nhw i gyfrif y llysiau maen nhw'n eu plannu. Holwch nhw i ddatblygu eu dealltwriaeth o rifau o un i ddeg, er enghraifft:
· Faint o bys ydych chi wedi'u plannu?
· Sawl rhes o asbaragws ydych chi wedi'u plannu?
· Ydych chi wedi plannu 8 o unrhyw lysiau?
· Ydych chi wedi plannu mwy na 4 o unrhyw lysiau
· Faint mwy o domatos fyddech chi'n eu plannu i gael 10?

Efallai yr hoffech wobrwyo plant am eu cyfrif gyda'r dystysgrif ar sleid 22.

Estyniad
Creu ardal tyfu awyr agored yn eich lleoliad blynyddoedd cynnar. Beth am geisio tyfu courgettes, tomatos a thatws? Gallwch dyfu tatws mewn bwced a tomatos a chourgettes mewn bagiau tyfu.

Gartref
Er mwyn atgyfnerthu dysgu o'r sesiwn, efallai yr hoffech roi copi o weithgaredd cyfrif Llysiau (sleid 23) i'r plant i'w gwblhau gydag oedolyn gartref.

